
Ҳозирги вақтда кўпинча НҚИЗ да товар дизел ёқилғисини компаундирлаш 

йўли билан олинади. Масалан, Товар ДЁ нинг компонентларидан бири бўлиб 

Ўзбекистон нефтларидан олинган тўғри ҳайдаш газойллари ҳисобланади шу 

билан бирга уларнинг цетан сонлари 45-47 бирликни ташкил қилади. Уларни 

қўшиш товар дизел ёқилғисининг цетан сонининг камайишига олиб келади. Шу 

сабабли Ўзбекистондаги бир қатор НҚИЗ дизел ёқилғиларининг цетан сонлари 

таҳлил қилинади.  

Ҳозирги вақтда нефтни қайта ишлаш заводлари ишлаб чиқариладиган 

дизел ёқилғиларининг цетан сонлари қиймати Европа стандартлари Е-590 

талабларига жавоб бермайди, унга биноан цетан сонининг қиймати 51,0 

бирлигидан кам бўлмаслиги керак. 

Мамлакатнинг барча заводлари бўйича цетан сонининг “етишмаслиги” 

ўртача 2-3 бирл. ташкил қилади. Унинг ошишига ёқилғига 0,1% масс. гача ўт 

олиш промоторини киритиш билан эришилади. Бундан келиб чиқиб, уларга 

эҳтиёж 2015-йилда йилига 42 минг тоннани ташкил қилади. Россияда тажриба 

саноат миқёсида ўзлаштирилган бу присадкаларни ишлаб чиқаришнинг зарур 

технологиялари мавжуд.  

Ҳозирда маҳаллий присадкалар истеъмоли 6 мартагача ошган, аммо шунга 

қарамасдан уларнинг кўп қисми импорт қилинади, бу эса айрим қўшимча 

харажатларга шу жумладан, божхонада импорт юкни олгандаги харажатларга 

олиб келади. Шу сабабли, Ўзбекистонда бу присадканинг ишлаб чиқаришини 

кенгайтириш зарур. Яна шуни таъкидлаш зарурки, ўртача истеъмол 500 м/мин. 

бўлган Евро ёқилғиларини ишлаб чиқариш учун цетан сонини оширадиган 

присадкаларга бўлган эҳтиёжи (цетан сонининг бошланғич қийматига қараб) 

йилига 12 минг тоннани ташкил қилади. Бунда присадка нархи юқорироқ 

бўлади, чунки ишлаб чиқаришнинг кам хажмида қўшимча харажатлар улуши 

юқори. Шу билан бирга муҳин савдо ҳажмига эга бўлган хорижий ишлаб 

чиқарувчилар жиддий демпинг имкониятларига эга. Ишлаб чиқариш ҳажмини 

бир неча минг тоннагача оширгандан сўнг, ушбу турдаги маҳаллий 

присадкалар анча рақобатбардош бўлади. 

Цетан сонини оширадиган присадкаларнинг таъсир этиш механизми 

оловдан олдинги реакцияларни тезлаштиришдан шунингдек оксидловчи 

занжирлар ва янги реакция марказларини шакллантиришдан иборат. Шундай 

тарзда периоксидланиш тўпланишига НООʹ радикаллар, оксидланиш 

занжирларининг ривожланишига HОʹ радикаллар кўмаклашади, бунда NО2ʹ ва 

NОʹ радикаллар юқори ҳароратли ўт олишнинг қўшимча марказларининг ҳосил 

бўлишига ёрдам беради. 

Саноатда турли маркали нитрат туридаги присадкалар ишлаб чиқарилади, 

улардан энг кўп тарқалганлари таъсир этувчи модда сифатида 2-

этилгексилнитрат ва циклогексилнитрат (ЦГН) ни сақлайди.2-

этилгексилнитрат маҳсулоти нормал ҳароратда барқарор аммо у паст ўт олиш 

ҳароратига эга (130 0C атрофида), 100 0C дан юқори бўлган борадиган ўз-ўзидан 

тезлашадиган реакцияга учрайди, у эса ҳарорат ва босимнинг тез ўсишини 

келтириб чиқариб портлашга хавфли вазиятга олиб келади. Бундай термал 

(иссиқ) парчаланишлар натижасида вужудга келган босимда сақлаш учун 

қўлланиладиган систерна ва контейнерларнинг бузилиши вужудга келиши 

мумкин. Бу присадкалар дизел ёқилғисидаги эритмалар ҳолида қўлланилади. 

Шуни ҳисобга олиш керакки, присадкаларни ишлаб чиқариш бўйича 

технологияларни заводларни лойиҳалаш қуриш маҳаллий ташкилотлар кучи 

билан амалга оширилиши керак, бу эса бозоридан чет эл етказиб берувчиларни 

сиқиб чиқаришга имкон беради. Қисқа муддатда аниқланган эҳтиёжларга 

мувофиқ присадкаларни ишлаб чиқариш албатта иқтисодий жиҳатдан самарали 

бўлади.  

Ҳозирги вақтда “ЛУКОЙЛ-Пермнефтеоргсинтез» МЧЖ да дизел ёқилғиси 

гидротозалаш қурилмалари (ГТ) Л-24/6 ва ЛГ-24/7 да шунингдек гидоркрекинг 

қурилмасида T-Star нефтни чуқур қайта ҳайдаш комплексини кейинчалик 

гидродеароматлаш билан ишлаб чиқарилади.  

Бу қурилмаларда ишлаб чиқариладиган дизел ёқилғиси бир қатор 

кўрсаткичлар бўйича меъёрларга мос келмайди. Шунинг учун дизел ёқилғиси 

таркибига цетан сонини оширадиган эскиришга қарши, депрессор-

дисперсияловчи ва антистатиc присадкаларни ЕТ-590 Европа стандарти 

талабларига ёқилғи сифатини етказиш, шунингдек дизел ёқилғисининг 

етказиш, шунингдек дизел ёқилғисининг истеъмол хоссаларини яхшилаш 

мақсадида қўшадилар Масалан, “ЛУКОЙЛ-Пермнефтеоргсинтез» МЧЖ нинг 

дизел ёқилғиси таркибига цетан сонини оширадиган 2-этилгексилнитрат 

асосида Ҳитеc 4103W присадкани киритадилар. Олинадиган дизел ёқилғининг 

синфи (нави) га қараб Hitеc 4103W присадкасининг дозаланиши 1 тонна дизел 

ёқилғисига 300 дан 700 г гача бўлган диапазонда ётади. Шуни таъкидлаш 

керакки, EN-590 талабларига мос келадиган қишги дизел ёқилғисини цетан 

сонини оширадиган присадкани қўшмай туриб олиб бўлмайди. Цетан сонини 

оширадиган присадкани баъзида ёқилғисининг ёзги навларига ҳам 

киритадилар. “Ангар нефткимё компания” МЧЖ да турли технологиялар 

бўйича ишлаб чиқарилган, паст ҳароратли кўрсаткичлари бўйича 4синф Евро 

дизел ёқилғисига ГОСТ Р 52368-2005 томонидан қўйиладиган талабларни 

қондирадиган ва дизел ёқилғисининг қайнаб чиқиш чегаралари бўйича яқин 

бўлган фракцияларнинг физик-кимёвий хоссалари текширилди: 

- иккиламчи газойл фракцияларининг (каталитик крекинг енгил газойли ва 

секинлаштирилган кокслаш қурилмасининг дизел фракцияси) гидрокрекинг 

жараёни ёрдамида олинган, қурилма 209 дан қишги экологик тоза дизел 

ёқилғиси (ГОСТ Р 52368 4 синф, тур III, Евро 5 га тўғри келади); 

- тўғри ҳайдалган газойл фракцияларининг гидрокрекингги билан олинган 

қурилма 332 дан қишги дизел ёқилғиси (ГОСТ Р 52368 синф 4, тур III, Евро 5 га 

тўғри келади); 

- турли даражадаги гидротозалашли дизел арктик ёқилғиснинг 

гидротозаланган тўғри ҳайдаш фракциялари (ГОСТ Р 52368 синф 4, тур I,II,III 

га тўғри келади); 

- АТГК-3 қурилмасидан тўғри ҳайдалган дизел акртик ёқилғиси (ГОСТ 

305-82 га тўғри келади). 

Саналаётган дизел фракцияларида маҳаллий ва чет элда ишлаб чиқарилган 

алкилнитрат туридаги иккита цетан сонини оширадиган присадкалар 

ўрганилди. Ўтказилган текширишлар шуни кўрсатдики, бу фракцияларнинг 

турли ишлаб чиқарувчиларнинг иккала присадкасига қабул қилувчанлиги бир 

хил экан. Масалан, олтингугурт миқдори 6 мг/кг га тўғри келадиган ҳайдалган 

гидротозаланган дизел фракцияси, шунингдек 640 мг/кг олтингугуртни 

сақлаган гидротозаланмаган дизел ёқилғилари гидрокрекинг-нинг дизел 

фракцияларига қараганда цетан сонини оширадиган присадкаларга қабул 

қилувчанлиги камроқ. 

1000 мг/кг цетан сонини оширадиган присадкани сақлаган гидрокрекинг 

маҳсулотлари асосидаги фракциялар 47 бирл.га тенг бўлган цетан сонининг 

қиймати бўйича 4-синф Евро дизел ёқилғисига ГОСТ Р 52368 томонидан 

меъёрлаштирадиган талабларга тўғри келади. Юқорида келтирилган ГОСТ га 

биноан тўғри ҳайдалган дизел фракцияларининг талаб қилинадиган 

қийматларига эришиш учун 1500 мг/кг дан ортиқ присадкани киритиш талаб 

қилинади . 

Маҳаллий ишлаб чиқаришнинг цетан сонини оширадиган присадкалари 

дизел ёқилғисининг цетан сонини импорт присадкалари даражасида 

қўпайтириш нуқтаи назаридан бир хил хусусиятларга нисбатан сезиларли 

тежаш имконини беради. Эскиришга қарши присадкалар қаторидан Байкат ва 

цетан сонини оширадиганлар қаторидан присадкалардан маҳаллий ишлаб 

чиқарилган присадкалардан фойдаланиш энг тежамкор ҳисобланади. 

Ҳозирги вақтда бозорда цетан сонини оширадиган присадкаларнинг анча 

кенг ассортиментини мавжуд бўлиб, уларнинг асосини алифатик ёки сиклик 

спиртларнинг пероксидлари ва нитратлари ҳамда парафинлар ташкил қилади. 

Пероксидлар асосидаги присадкалар асосан юқори нафга эга, аммо 

нитратларни қўллашдан фарқ қилиб экологик ва хавфсизроқдир. Масалан, 

ёқилғиларда азотнинг миқдори чекловлар мавжуд бўлган мамлакатларда 

пероксидларни қўлланилади. Нитратлар ва пероксидлар асосидаги 

присадкаларнинг самарадорлиги деярли бир хил, ваҳоланки нитратлар 

самарадорлиги бўйича периоксидлардан устун бўлади. Периоксидлар 

асосидаги присадкаларнинг камчилиги бўли уларнинг кичик барқарорлиги ва 

уларни сақлаган ёқилғиларнинг ортиқча смола ҳосил қилувчанлиги 

ҳисобланади. 

Циклогексилнитрат ва 2-этилгексилнитратнинг самарадорлиги деярли бир 

хил. ЦГН молекуляр оғирлиги пастлиги ва шунинг учун нитрат гуруҳларининг 

юқори концентрацияси туфайли бироз самаралироқдир. Алкилнитратлар 

тўғридан-тўғри ҳеч қандай қўшимчаларсиз ёқилғи присадкалари сифатида 

ишлатилганлиги сабабли бу бирикмалар етарли даражада тоза бўлса, 

промоторлари самарадорлик жиҳатидан ўт олиш промоторлари самарадорлик 

жиҳаитдан бир хил бўлади. Маҳсулотлар таннархи бир қатор омилларга 

хусусан, технологияга ва уларни ишлаб чиқариш ҳажмларига боғлиқ бўлади . 

Суюқ нитроэфирларни олишнинг биринчи усулига биноан спиртни 

нитролаш кичик реакцион ҳажмли нитраторда амалга оширилади, сўнгра 

реакцион аралашманинг оқиб ўтувчи совутгичда совитилиши амалага 

оширилади, ундан сўнг нитроэмульцияни сепарацияланади ва нитроэфир 

ювилади, бунда ишлатиб бўлинган кислотани жараёндан нитромассани 

биринчи босқичдан кейин оралиқ совитиш билан тўлиқ чиқариб юбориш билан 

амалга оширилади, шу билан бирга биринчи босқич нитраторига 

нитроланадиган спиртнинг талаб қилинадиган миқдоридан 50-60 % ни, 

иккинчи босқич нитраторига эса 50-60 % ни етказиб берилади, бунда нитро 

аралашма ва спиртнинг масса нисбати нитроэфирларнинг парчаланиш 

ҳароратига эршишни истисно қиладиган тарзда танланади. 

Иккинчи усулда цетан сонини оширишга кўмаклашадиган асосий 

компонент 2-этилгексилнитратни 2 этилгексанолни қуйидаги таркибли (% 

масс) нитрат ва сульфат кислота аралашмаси: НNО3 20-30 %, H2SО4 55-61 %, 

H2О 10-20 % билан нитролаб, мақсадли маҳсулотни 65-75 0C да аввал сув 

билан, сўнгра 10-15 % ли ишқор (NаОH) эритмаси билан ювиб олишиши кўриб 

чиқилган. Бу усулнинг камчилиги жараённи ўтказиш учун қиммат ва танқис 

хомашёни қўллаш, нитролаш жараёнининг паст стабиллиги ва мустаҳкамлиги 

ҳисобланади, бу эса нитроланадиган 2-этилгексанолни нитролаш аралашмасига 

етказиб бера олиши билан шартланган. 

Асосий компоненти 2-этилгексилнитрит бўлган цетан сонини оширадиган 

присадканинг олинишига асосланган кейинг усулга биноан таркибида 99,0 % 

масс. дан кам бўлмаган асосий моддани сақлаган 2-этилгексанолни карбамид 

қўшилган нитрат ва сульфат кислота аралашмаси билан нитрат ва сульфат 

кислота аралашмаси билан нитролаш жараёни киради, бунда мақсадли 

маҳсулот бўлган 2-этилгексилнитратдан ишлатиб бўлинган кислоталарни 

ажратиш амалга оширилади, сўнгра у икки марта натрий сульфатнинг 10 % ли 

эритмаси билан ювилади, ундан сўнг натрий сульфат ва натрий карбонатнинг 

1:1 нисбатдаги 10 % масс. эритмаси билан бир каррали ювишни амалга 

оширилади, бунда 2 қисм мақсадли маҳсулотга 1 қисм тузлар эритмасидан 

қўлланилади.  

Цетан сонини оширадиган присадканинг яна бир олиниш усулида 

оксосинтез усули билан олинадиган бутил спиртларини ишлаб чиқаришнинг 

куб қолдиқларидан ажратиб олинган 166-190 0С ҳароратда қайнаб чиқадиган 

фракция хомашё сифатида қўлланилади. Нитролаш учун асосий cомпонент 

сифатида 2-этилгексанолни сақлган қайнаб чиқиш чегаралари 166-190 0C 

бўлган фракцияни нитролаш жараёнини 1,5-2,5 соат давомида 8-18 0C 

ҳароратда нитрат ва сульфат кислота аралашмаси ёрдамида ўтказилади.  

